
Avukat tal-Istat u Anne Azzopardi

II-Qorti:

1. L-atturi huma s-sidien ta’ fond li jinsab fil-Belt Valletta, li huma
akkwistaw mill-eredita tal-genituri taghhom Blanche Bianchi li mietet fis-
27 ta’ Awwissu 2011 u Vivian Stephen Bianchi li miet fit-28 ta’ Dicembru
2012. Il-fond in kwistjoni kien gie mikri lill-awtur tal-konvenuta Joseph

Azzopardi fit-23 ta’ Novembru 1940 versu I-kera annwali ta’ Lm36 fis-

sena, filwaqt li llum il-gurnata I-konvenuta thallas kera annwali ta’ €210.
L-atturi jilmentaw li I-protezzjoni moghtija lill-konvenuta Azzopardi bid-
dispozizzjonijiet tal-Kapitolu 69 tal-Ligijiet ta’ Malta mhijiex gusta u ma
tohlogx bilan¢ bejn id-drittijiet taghhom bhala sidien u I-interessi tal-
inkwilina peress li I-valur lokatizju tal-fond fuq is-suq liberu huwa ferm
oghla minn dak stabbilit bil-ligi, u dan oltre li I-ligi tohloq incertezza dwar
il-possibilita tat-tehid lura tal-proprieta, u ma taghtix rimedju effettiv
peress li ma jistghux izidu I-kera b’mod ekwu u gust skont il-valur tas-suq
tal-lum. Skont I-atturi ghalhekk huma qed isofru ksur tad-drittijiet
fondamentali taghhom sanciti permezz tal-Artikolu 37 tal-Kostituzzjoni, |-

Artikolu 6 tal-Konvenzjoni Ewropea u I-Artikolu 1 tal-Ewwel Protokoll tal-

istess Konvenzjoni.

2.

F’dawn il-pro¢eduri huma talbu ghalhekk lill-Ewwel Qorti sabiex:

“( Tiddikjara u Tiddeciedi illi fil-konfront tar-rikorrenti |-fatti
suesposti u l-operazzjonijiet tal-Ordinanza li Tirregola t-Tigdid tal-
Kiri tal-Bini ossija I-Kap. 69 tal-Ligijiet ta’ Malta u |-Att X tal-2009,
bl-operazzjonijiet tal-Ligijiet vigenti qeghdin jaghtu dritt ta’
rilokazzjoni indefinita lill-intimata Anne Azzopardi (K.l. 98061 M)
ghall-fond 144A, Trig San Kristoforo, Valletta proprjeta tar-
rikorrenti kif sanciti inter alia fl-Ewwel Artikolu tal-Ewwel Protokoll
tal-Konvenzjoni Ewropea (I-Ewwel Skeda tal-Kap. 319 tal-Ligijiet
ta’ Malta), u b’hekk ghar-ragunijiet fuq esposti u dawk |i ser
jirrizultaw waqt it-trattazzjoni ta’ dan ir-rikors, ir-rikorrenti
ghandha tinghata r-rimediji kollha li din I-Onorabbli Qorti jidhrulha
xierqa fi¢-Cirkostanzi.

(I) Tiddikjara u Tiddeciedi illi I-intimat Avukat tal-Istat huwa
responsabbli ghal kumpens u danni sofferti mir-rikorrenti
b’konsegwenza tal-operazzjonijiet tal-Kap. 69 u I-Att X tal-2009
tal-Ligijiet ta’ Malta talli ma nzammx bilan¢ u proporzjon bejn id-
drittijiet tas-sidt u dawk tal-inkwilina peress illi I-kera pagabbli a

tenur tal-ligijiet vigenti ma tirriflettix is-suq u langas il-valur
lokatizju tal-proprjeta in kwistjoni wkoll ai termini tal-Ligi.

(111 Tillikwida l-istess kumpens u danni kif sofferti mir-rikorrenti,
wkoll ai termini tal-Ligi.

(IV) Tikkundanna lill-intimat Avukat tal-Istat ihallas I-istess
kumpens u danni likwidati ai termini tal-Ligi, bl-imghax legali mid-

data tal-prezentata tar-rikors odjern sad-data tal-effettiv
pagament.

Bl-ispejjez u bl-ingunzjoni tal-intimati minn issa ghas-subizzjoni.”

3. L-Avukat tal-Istat e¢cepixxa, inter alia, li I-atturi ghandhom igibu
prova tat-titolu taghhom, li l-atturi ma jistghux jilmentaw dwar perjodi
gabel ma huma saru sidien tal-proprjeta in kwistjoni, li jekk il-kuntratt
lokatizju sar wara li dahal fis-sehh il-Kapitolu 69 tal-Ligijiet ta’ Malta I-atturi
danlu fi ftehim lokatizju b’mod volontarju u ghalhekk japplika I-prin€ipju ta’
pacta sunt servanda, li t-talbiet attri¢i in kwantu bbazati fuq I-Artikolu 1
tal-Ewwel Protokoll tal-Konvenzjoni Ewropea huma improponibbli ghall-
perjodu gabel it-30 ta’ April 1987 in vista ta’ dak dispost fl-Artikolu 7 tal-
Kapitolu 319 tal-Ligijiet ta’ Malta, li I-fond in kwistjoni huwa okkupat mill-
konvenuta Azzopardi fuq bazi legali, li mhemm |-ebda ksur tal-Artikolu 1
tal-Ewwel Protokoll tal-Konvenzjoni Ewropea stante li ma hemm Il-ebda
tehid forzuz, li tramite I-Kapitolu 69 tal-Ligijiet ta’ Malta |-Istat irregolarizza
sitwazzjoni ta’ natura socjali b’dana illi halla mpregudikati d-drittijiet tas-
sidien tal-proprjeta, li I-Istat ghandu diskrezzjoni wiesgha fl-
apprezzament tal-htigijiet socjali tal-pajjiz u |-ghazla tal-mizuri i
ghandhom jittiehdu sabiex jigu ndirizzati dawn il-htigijiet soc¢jali, li din id-

diskrezzjoni tal-legislatur m’ghandhiex titbiddel sakemm din ma tkunx

manifestament minghajr bazi ragonevoli, li I-Qorti m’ghandix funzjoni
legislattiva li tifissa I-kera izda dik li twettaq il-ligi tal-kera, li bid-dhul tal-
emendi godda fl-2009 il-kera li jistghu jippercepixxu l-atturi mhux ser
tibga’ stagnata ghal dejjem izda toghla kull tlett snin, i I-ligi m’ghandhiex
tigi evalwata fil-kuntest ta’ spekulazzjoni, li I-artikolu 1 tal-Ewwel Protokoll
tal-Konvenzjoni Ewropea ma jikkonc¢edi ebda dritt li xi hadd jirCievi profitt,
u li anke jekk il-Qorti ssib xi ksur fi¢-¢irkostanzi tal-kaz dikjarazzjoni f'dan
is-sens hija suffi¢jenti bhala rimedju u m’hemmx lok ghar-rimediji |-ohra

mitluba mill-atturi.

4. ll-konvenuta Azzopardi eccepiet, inter alia, li hija dejjem imxiet
mad-dispozizzjonijiet tal-ligi, hija inkwilina idonea ai termini tal-ligi u qatt
ma kissret il-kondizzjonijiet tal-kera u ghalhekk la ghandha ssofri xi
konsegwenzi minhabba dawn il-pro¢eduri u langas ghandha tigi ordnata
thallas xi danni, li hi u I-awtur taghha ghamlu diversi xoghlijiet u benefikati
fil-fond in kwistjoni u dan ghandu jittiehed in konsiderazzjoni meta jigi
evalwat il-valur lokatizju tal-fond, li hija mhux ged tippregudika d-drittijiet
tal-atturi ghaliex ged tgawdi I-proprjeta taht titolu validu u thallas kera
stabbilita mil-ligi, li hija m’ghandhiex tigi zgumbrata mill-fond in kwistjoni
li huwa r-residenza ordinarja taghha, li hija m’ghamlitx il-ligijiet u ghalhekk
m’ghandhiex tinstab hatja ta’ ebda ksur ta’ drittijiet fondamentali, li I-kera
li tithallas minnha hija skont il-ligi vigenti u ragonevolment adegwata fil-

kuntest meta kkomparata mal-fond in kwistjoni, li I-Artikolu 37 tal-

Kostituzzjonali mhuwiex applikabbli in vista ta’ dak dispost fl-Artikolu
47(9) tal-Kostituzzjoni, li I-Artikolu 37 tal-Kostituzzjoni huwa improponibbli
ghaliex dan mhuwiex kaz ta’ tehid forzuz, li I-Istat ghandu kull jedd li
jghaddi dawk il-ligijiet li jidhrulu xierqa biex jikkontrolla I-uzu tal-proprjeta
fl-interess generali u I-ligi in kwistjoni ghandha ¢ertament ghan legittimu
peress li hija mahsuba biex tipprotegi nies milli jigu mkeccija minn
darhom, li |-Artikolu 1 tal-Ewwel Protokoll tal-Konvenzjoni Ewropea ma
jikkoncedi ebda dritt li xi hadd jir¢ievi profitt, li fsitwazzjonijiet ta’
akkomodazzjoni so¢jali ma jistax ikun hemm paragun bejn il-kera mhallsa
u I-valur lokatizju tal-fond fuq is-suq liberu, li m’hemm |l-ebda ¢ertezzal li |-
fond kien ser ikun mikri fis-suq liberu ghal dawn is-snin kollha kieku ma
kienx suggett ghad-dispozizzjonijiet tal-Kapitolu 69 tal-Ligijiet ta’ Malta, li
I-emendi li dahlu fis-sehh fl-2009 dahlu fis-sehh wara konsultazzjoni
pubblika vasta, li dan il-fond die mikri bi gbil bejn l-awturi tal-partijiet u
hadd ma gie sfurzat f'relazzjoni ta’ lokazzjoni, li din hija |-unika residenza
tal-konvenuta li ghandha ¢erta eta u li ghandha jkollha serhan tal-mohh li
mhijiex ser tigi zgumbrata, li jekk hemm xi ksur tal-Artikolu 37 tal-
Kostituzzjoni u I-Artikolu 1 tal-Ewwel Protokoll tal-Konvenzjoni Ewropea
dan huwa pjuttost fil-konfront tal-konvenuta li ged tigi pperikolata fl-
aspettattiva legittima taghha li tkompli tikri I-fond in kwistjoni minghajr
ebda xkiel ingust, li din il-Qorti mhijiex is-sede idonea sabiex talba ghal

zgumbrament tigi ventilata, li din il-Qorti m’ghandhiex gurisdizzjoni tordna

zgumbrament meta kera tkun skont id-dettami tal-ligi, u li ghandu jkun I-

Istat li jerfa r-responsabbilita tal-prezz finanzjarju tal-ligi li dahhal I-Istat.

5. L-Avukat tal-Istat ipprezenta risposta ulterjuri permezz ta’ liema
eccéepixxa li bid-dhul fis-sehh tal-Artikolu 4A tal-Kapitolu 69 tal-Ligijiet ta’
Malta I-atturi ma jistghux jilmentaw izjed dwar il-fatt li I-kera ma tistax
toghla b’mod proporzjonat peress li jistghu jitolbu lill-Bord li Jirregola I-
Kera li |-kera tigi mizjuda ghall-ammont li ma jkunx aktar minn 2% tal-
valur tal-fond fuq is-suq hieles, liema zieda zzomm bilanc¢ tajjeb bejn I-
interess tas-sidien u tal-kerrej, u dan oltre li I-atturi jistghu wkoll jitolbu i
jiehdu lura I-fond u ma jgeddux il-kirja jekk juru li I-inkwilini ma hagghomx

il-protezzjoni tal-Istat.

6. Bis-sentenza tal-Prim’ Awla tal-Qorti Civili (Sede Kostituzzjonali)

tad-29 ta’ April 2022 gie deciz hekk:

“Ghaldaqgstant ghar-ragunijiet premessi I-Qorti gieghda tagta’ u
tiddeciedi din il-kawza billi:

1) Tilga’ I-ewwel talba tar-rikorrenti u tiddikjara u tiddeciedi illi
ghar-ragunijiet moghtija, ir-rikorrenti sofrew ksur tad-drittijiet
fundamentali taghhom kif sanciti fl-Ewwel Artikolu tal-Ewwel
Protokoll tal-Konvenzjoni Ewropea, li sar parti mil-ligi ta’ Malta
bis-sahha tal-Att dwar il-Konvenzjoni Ewropea (Kap. 319),
ghaliex fil-konfront tarrikorrenti |-operazzjonijiet tal-Ordinanza i
Tirregola t-Tigdid tal-Kiri talBini ossija |-Kap. 69 tal-Ligijiet ta’
Malta u I-Att X tal-2009, u loperazzjonijiet tal-Ligijiet vigenti
geghdin jaghtu dritt ta’ rilokazzjoni indefinita lill-intimata Anne
Azzopardi (K.I. 98061M) ghall-fond 144A, Triq San Kristoforo,
Valletta proprjeta tar-rikorrenti b’kera li ma tirriflettix is-suq;

2) Bhala rimedju ghad-danni pekunjarji u non-pekunjarji sofferti
mir-rikorrenti, il-Qorti gieghda tikkundanna lill-intimat Avukat tal-

Istat ihallas lir-rikorrenti s-somma komplessiva ta’ wiehed u sittin
elf u hames mitt Euro (€61,500).

lI-Qorti tordna wkoll lir-Registratur tal-Qrati Civili u Tribunali
sabiex fkaz li din is-sentenza tghaddi in gudikat, jibghat kopja
taghha lill-Onorevoli Speaker tal-Kamra tad-Deputati kif stabbilit
fl-artikolu 242 tal-Kodici ta’ Organizzazzjoni u Pro¢edura Civili.
L-ispejjez ta’ dawn il-pro¢eduri ghandhom jithallsu mill-Avukat
tal-Istat.”
7. L-atturi pprezentaw ir-rikors tal-appell taghhom fis-17 ta’ Mejju
2022 permezz ta’ liema talbu lil din il-Qorti sabiex tirriforma s-sentenza
appellata billi tillikwida d-danni pekunarji fammont ta’ mhux angas minn
€101,607.26 jew somma ohra verijuri, oltre danni morali ta’ €17,000, ghall-

kumpens totali ta’ €118,607.26, filwaqt li tikkonferma I-bgija tas-sentenza,

bl-ispejjez taz-zewg istanzi kontra I-Avukat tal-Istat.

8. L-Avukat tal-Istat ipprezenta r-risposta tal-appell tieghu fis-27 ta’
Mejju 2022 permezz ta’ liema ssottometta li I-appell tal-atturi ghandu jigi
michud u s-sentenza appellata ghandha tigi kkonfermata, bl-ispejjez

kontra I-atturi.

9. ll-konvenuta Anne Azzopardi pprezentat nota fit-28 ta’ Gunju 2022
permezz ta’ liema ssottomettiet li peress li ma sar |-ebda appell minn dik
il-parti tas-sentenza fejn instab i hija mhux responsabbli ghal kumpens u
danni sofferti mill-atturi din il-Qorti ma tistax tidhol fi kwistjonijiet i
jirrigwardaw il-mertu u tezamina r-responsabbilita 0 meno taghha, u i

peress li r-rikors tal-appell m’ghandux aggravji ndirizzati kontra taghha

hija ma tistax tressaq twegiba ghall-appell fid-dawl tal-Artikolu 144 tal-

Kapitolu 12 tal-Ligijiet ta’ Malta.

Ikkonsidrat:

10. i l-atturi appellanti jilmentaw li I-Ewwel Qorti kienet Zzbaljata meta
ddecidiet li I-kumpens moghti jista’ jigi kkalkolat biss minn meta huma
saru s-sidien tal-fond u biss sad-data meta gie intavolat ir-rikors.
Jargumentaw li bhala eredi ta’ Blanche u Vivian Stephen Bianchi huma
dahlu fiz-zarbun taghhom kemm ghal krediti u kif ukoll ghad-debiti u ma
jistax ikun li huma responsabbli ghad-debiti u I-krediti kollha tal-genituri
taghhom izda mhux intitolati ghad-danni pekunarji tul il-hajja taghhom
filwaqt li kienu kostretti jhallsu eluf ta’ ewro ftaxxa tas-suc¢c¢essjoni. 1zidu
li din il-Qorti diga kellha I-okkazjoni li tezamina din il-kwistjoni fdiversi
kawzi u skont il-gurisprudenza huwa possibbli li |-eredi jinghataw
kumpens pekunarju li jkopri wkoll iz-zmien meta |-awtur taghhom kien
ghadu haj. Isostnu |i fil-kkaz prezenti it-telf percepit huwa ta’ cirka
€192,730 u bi thaqqgis ta’ 50% dan iwassal ghal kumpens pekunarju ta’
€101,607.26. Jghidu li ma’ dan irid jizdied kumpens non-pekunarju li
skont il-gurisprudenza ghandu jkun fl-ammont ta’ €500 ghal kull sena ta’
ksur, u ghalhekk f'dan il-kaz ghandhom jigu akkordati danni morali fis-

somma ta’ €17,000, u m’'ghandux jinghata widen I-Avukat tal-Istat jekk

jargumenta li d-dewmien biex jigu istitwiti pro¢eduri ghandu jwassal ghal

xi tnaqqis fil-kumpens.

11. L-Avukat tal-Istat iwiegeb Ii [-argument tal-atturi li huma ntitolati
jircievu kumpens pekunarju anke ghaz-zmien meta kienu ghadhom haijjin
il-genituri taghhom ma jregix ghaliex dak li ghandu jigi kkonsidrat huwa
min jista’ jallega li gieghed isofri lezjoni tad-drittijiet fondamentali, u ¢ioe
min ghandu victim status. Jargumenta li d-drittijiet fondamentali huma
drittijiet personali li ma jistghux jigu trasferiti la inter vivos u langas causa
mortis, u I-fatt li dan il-kaz jirrigwarda dritt ta’ proprjeta ma jfissirx li d-dritt
huwa dritt in rem ghaliex id-dritt fondamentali jibga’ xorta wahda
jappartjeni ghall-persuna. Izid li huma fcirkostanzi e¢cezzjonali fejn il-
ksur ikun marbut mal-mewt ta’ persuna li I-kawza tista’ tigi intavolata mill-
graba, u ghalhekk dak li jrid jigi pruvat mhuwiex rabta legali minhabba
eredita izda li verament jezisti interess sabiex tigi intavolata I-kawza. 1zid
ukoll li fdan il-kaz langas biss ingabet xi prova ta’ xi raguni ghalfejn il-
genituri tal-atturi ma ressqux kawza kostituzzjonali huma stess. Jilmenta
li ma jagbilx mal-mod kif ged jigi deciz dan il-punt minn din il-Qorti ghaliex
mhuwiex nec¢essarjament minnu li I-awturi tal-atturi ma kinux kuntenti bil-
kera li kienu ged jir¢ievu, u fi kwalunkwe kaz kieku I-awturi tal-atturi fethu
kawza kostituzzjonali u hadu kumpens dan ma jfissirx necessarjament li
dawn il-flejjes kienu ser jghaddu ghand il-werrieta taghhom u wkoll li kieku

hadu I-fond lura ma jfissirx li kien ser jintiret mill-atturi ghaliex I-awturi

taghhom setghu bieghu I-fond waqt hajjithom. Fir-rigward tal-argument
dwar il-kumpens non-pekunarju jargumenta li l-atturi ged jitolbu ammont
arbitrarju ta’ €17,000 ibbazat fuq it-taxxa tas-suc¢essjoni li hallsu, izda
dan mhuwiex il-kuncett tad-danni non-pekunariji li jigu akkordati bhala
kumpens ghal hsara mhux kwantifikabbli li tkun sofriet il-persuna bhal
stress u ansjeta, u fi kwalunkwe kaz it-taxxa tas-successjoni mhijiex
relatata mal-ksur li ged jilmentaw minnu l-atturi. Jghid li fic-Cirkostanzi s-

somma ta’ €1,500 bhala danni pekunarji hija gusta u ghalhekk m’hemmx

lok li tigi varjata.

12.

L-Ewwel Qorti ghamlet is-segwenti konsiderazzjonijiet:

“22. 1I-Qorti tqis illi fil-kaz odjern jirrizulta li hemm sproporzjon
mhux ragonevoli bejn [-ammont ta’ kera attwalment percepit mir-
rikorrenti, jigifieri €210 fis-sena rivedibbli kull tliet snin, u I-
ammont ta’ kera li r-rikorrenti setghu jir¢ievu fis-suq miftuh tal-
proprjeta matul is-snin, fejn kif irrileva I-Perit Tekniku Gudizzjarju,
il-valur lokatizju ta’ dan il-fond kien ivarja minn €1,540 f|-1987
ghal €12,000 fl-2021. 1I-Qorti mhijiex sejra tiehu konjizzjoni tal-
kera li setghu jdahhlu r-rikorrenti gabel id-dhul fis-sehh tal-Kap.
319 tal-Ligijiet ta’ Malta. 1I-Qorti izda langas ma tagbel mas-
sottomissjoni tal-intimat Avukat tal-Istat li f'dan il-kaz il-jeddijiet
fundamentali tar-rikorrenti sfaw miksura biss wara I-2018, ghaliex
fl-ewwel lok jirrizulta li I-genituri tar-rikorrenti ilhom li ew negsin
mill-2011 u mill-2012, kif ukoll ghaliex fil-fehma tal-Qorti dan I-
isproporzjon evidenti bejn id-dhul attwali mill-kera tal-fond. u dak
li potenzjalment setghu jdahnlu l-antekawza tar-rikorrenti li kieku
dan il-fond seta’ jinkera fis-suq liberu tal-proprjeta, wassal biex
kien hemm telf soffert mill-patrimonju tal-genituri taghhom. Skont
il-Perit Tekniku Gudizzjarju, ir-rikorrenti, jew l-aventikawza
taghhom, seta’ kellhom dhul potenzjali ta’ €1,550 fis-sena bejn |-
1987 u 1-1991, €2,200 fis-sena bejn 1-1991 u I-1996, €3,150 fis-
sena bejn 1-1997 u 1-2002, €5,500 fis-sena bejn |1-2003 u 1-2008,
€8,000 fis-sena bejn 1-2009 u 1-2014, u €12,000 fis-sena bejn I-
2018 u I-2021. 1I-Qorti langas m’hija sejra tilga’ ssottomissjoni tal-
intimat Avukat tal-Istat fin-nota ta’ sottomissjonijiet tieghu, li
fdawn il-kazijiet ir-rikorrenti ma kellhomx i¢-Certezza li I-fond ser
jinkera dejjem, jew li huma dejjem kienu ser jir¢ievu l-kera

stabbilita mill-Perit Tekniku Gudizzjarju. lI-Qorti tirrileva li kif
jirrizulta anki mir-rapport tal-Perit Tekniku Gudizzjarju, il-fond
jinsab f'pozizzjoni tajba ferm fil-Belt Valletta, vi¢in banek u ufficini
ewlenin, u ghalhekk c¢ertament li s-sidien tal-fond ma kienx ser
ikollhom problema biex jikruh bil-kera kurrenti tas-suq. L-intimat
Avukat tal-Istat jaghmel tajjeb li jikkonsidra wkoll li fdawn it-tip ta’
kawzi, il-Qorti gatt ma tillikwida I-ammont ta’ kera kollu li r-
rikorrenti setghu jippercepixxu, u dan it-thaqqgis huwa mahsub
proprju biex jiehu kont tal-fatturi msemmija mill-Avukat tal-Istat
fin-nota ta’ sottomissjonijiet tieghu. Huwa ghalhekk evidenti I-
isproporzjon u I-ksur tad-drittijiet fundamentali tar-rikorrenti
guddiem dan l-izbilan¢, u ghaldagstant ghandu jinghata rimedju
effettiv ghal dan it-telf soffert minnhom.

[omissis]

26. Kwantu ghal-likwidazzjoni tad-danni li ghandhom jithallsu lir-
rikorrenti, il-Qorti kkonsidrat il-fattur tat-telf materjali soffert
minnhom mid-dhul fis-sehh tal-Kap. 319 sal-prezent,
konsegwenza tad-differenza sostanzjali bejn il-kera li hallset I-
intimata Azzopardi fdan il-perijodu u l-ammont ta’ kera li r-
rikorrenti setghu jdahhlu li kieku krew il-fond fis-suq miftuh tal-
proprjeta, b’rizultat tal-intervent legislattiv tal-Istat Malti, I-izbilan¢
evidenti bejn l-interessi privati tar-rikorrenti u |I-ghan pubbliku li
ghalih gew introdotti certi ligijiet, u I-fatt li ghal dan il-ksur tad-
drittijiet fundamentali tar-rikorrenti ghandu jithallas kumpens mill-
Istat. 1I-Qorti kkonsidrat ukoll dak li kellu xi jghid I-intimat Avukat
tal-Istat fin-nota responsiva addizzjonali tieghu, fejn sar riferiment
ghall-Att XXIV tal-2021, li bis-sahha tieghu sidien bhar-rikorrenti
ghandhom jedd imorru quddiem il-Bord li Jirregola |-Kera u jitolbu
awment fil-kera li ma jkunx jeccedi 2% tal-valur tal-fond fis-suq
miftuh, kif ukoll varjazzjonijiet ohra fil-kundizzjonijiet tal-kera. Il-
Qorti gieset li kien biss wara d-dhul fis-sehh ta’ dawn I-emendi li
r-rikorrenti ghandhom jedd jersqu quddiem il-Bord u jitolbu zZieda
bhal din, u dan fl-istess waqt i r-rikorrenti ilhom f'sitwazzjoni i
tilledi I-jeddijiet fundamentali taghhom ghal bosta snin. [I-Qorti
tirrileva wkoll |i tali zieda ma tistax tintalab b’effett retroattiv, u
ghalhekk ma tistax taffettwa I-mertu ta’ dawn il-pro¢eduri.

27. 1I-Qorti ttenni li d-danni li ghandhom jigu likwidati fi
pro¢edimenti kostituzzjonali u konvenzjonali mhumiex |-istess
bhad-danni civili li jigu likwidati fi procedimenti ordinarji, ghaliex
huma danni li ghandhom jigu likwidati minhabba vjolazzjoni tad-
drittijiet fundamentali tal-persuna. Ghar-rigward tal-quantum tal-
kumpens ghal danni pekunjarji u non-pekunjariji, fis-sentenzi tal-
Qrati taghna kull kaz jigi determinat skont il-fattispeci partikolari
tieghu. Minkejja dan, hemm numru ta’ fatturi li din il-Qorti
kkonsidrat gabel waslet ghal-likwidazzjoni tad-danni li ghandhom
jithallsu lir-rikorrent, fosthom il-fatt li kieku dan il-fond inkera fis-
suq miftuh tal-proprjeta, id-dhul li kienu jir¢ievu r-rikorrenti kien
ikun ta’ madwar €170,870 (mill-1987 sal-2021), meta fir-realta r-

rikorrenti rcevew kera li kienet ferm ingas minn dan [-ammont, u
kienet tammonta biss ghal ftit aktar minn €200 fis-sena. Huwa
fatt ukoll li ghal diversi snin, I-Istat ma wera I-ebda hegga sabiex
jintroduc¢i I-bidliet legislattivi mehtiega sabiex din is-sitwazzjoni
tas-sidien bhar-rikorrenti tigi rrangata, u meta eventwalment
iddanhhlu emendi legislattivi bhall-Att X tal-2009, dawn ma kinux
suffi¢jenti biex jindirizzaw is-sitwazzjoni prekarja tas-sidien.

28. II-Qorti tqgis li fil-kaz odjern ghandhom jigu likwidati wkoll id-
danni morali jew non-pekunjarji, u dan in vista li |-vjolazzjoni
sofferta mir-rikorrenti gejja mill-fatt li ghal snin twal |-Istat Malti
nagas milli jemenda I-gafas legali li jirregola kirjiet protetti, u dan
minkejja titjib sostanzjali fil-qaghda soc¢jo-ekonomika tal-pajjiz, li
wassal ghal zbilan¢ evidenti u piz inordnat fuq is-sidien ta’
proprjetajiet bhar-rikorrenti.

29. 1I-Qorti tqis li kumpens pekunjarju li jammonta ghal sittin elf
Euro (€60,000) u kumpens non-pekunjarju li jammonta ghal elf u
hames mitt Euro (€1,500), ghandu jkun kumpens xieraq ghall-
ksur tal-jeddijiet fundamentali tar-rikorrenti. Dawn id-danni

ghandhom jithallsu mill-intimat Avukat tal-Istat in rapprezentanza
tal-Istat Malti. [...]"

Konsiderazzjonijiet ta’ din il-Qorti

13. Parti mill-appell tal-atturi jitratta |-fatt li skont huma I-Ewwel Qorti
erronjament ikkonsidrat li I-lezjoni tad-dritt ikkonstatat fdin il-kawza
ghandha titgies b’effett mill-mewt tal-genituri taghhom, meta huma saru
s-sidien tal-fond in kwistjoni, u li ghalhekk |-Ewwel Qorti erronjament
illikwidat kumpens b’effett mill-2011- 2012 u mhux mill-1987. Dan Il-ilment

perd huwa manifestament infondat.

14. Minn qari tas-sentenza appellata huwa car li -Ewwel Qorti llikwidat
il-kumpens dovut lill-atturi b’effett mill-1987. Fil-fatt fil-paragrafu 22 tas-

sentenza appellata I-Ewwel Qorti kkonsidrat proprju hekk:

“lI-Qorti mhijiex sejra tiehu konjizzjoni tal-kera li setghu jdahhlu r-
rikorrenti gabel id-dhul fis-sehh tal-Kap. 319 tal-Ligijiet ta’ Malta.
[I-Qorti izda langas ma tagbel mas-sottomissjoni tal-intimat
Avukat tal-Istat li dan il-kaz il-jeddijiet fundamentali tar-rikorrenti
sfaw miksura biss wara 1-2018, ghaliex fl-ewwel lok jirrizulta li I-
genituri tar-rikorrenti ilhom li gew neqgsin mill-2011 u mill-2012, kif
ukoll ghaliex fil-fehma tal-Qorti dan l-isproporzjon evidenti bejn
id-dhul attwali mill-kera tal-fond. u dak li potenzjalment setghu
jdannlu l-antekawza tar-rikorrenti li kieku dan il-fond seta’ jinkera
fis-suq liberu tal-proprjeta, wassal biex kien hemm telf soffert
mill-patrimonju tal-genituri taghhom.” [enfazi ta’ din il-Qorti]
15. Din il-konsiderazzjoni hija riflessa fil-fatt li meta I-Ewwel Qorti giet
biex tikkonsidra I-valur lokatizju tal-fond fuq is-suq liberu versu l|-kera li
kienet attwalment percepita jew percepibbli, I-Ewwel Qorti dejjem
ghamlet referenza ghall-valuri b’effett mill-1987. Ghalhekk m’hemm I-
ebda dubju li I-Ewwel Qorti llikwidat kumpens ghaz-zmien bejn 1-1987 u
I-2021 u cioé meta giet intavolata |-kawza u ghaldagstant I-izball li dwaru

ged jilmentaw l-atturi fil-fatt ma sarx.

16. 1I-Qorti tgis pero li I-kumpens pekunarju stabbilit mill-Ewwel Qorti
huwa baxx wisqg. [I-Qorti tosserva li fil-fatt I-Ewwel Qorti ma segwitx il-
metodu ta’ komputazzjoni stabbilit fis-sentenza Cauchi v. Malta, u dan
minghajr ma tat raguni ghalfejn ghandu jkun hemm devjazzjoni minn dan
il-metodu f'dan il-kaz. Applikat il-metodu ta’ komputazzjoni msemmi, mis-
somma ta’ €170,870 stabbilita mill-Perit Tekniku ghandu jkun hemm
tnaqqis ta’ 30% biex jirrifletti I-ghan legittimu fl-interess generali tal-ligi in
kwistjoni jwassal ghas-somma ta’ €119,609. Bl-insenjament fil-kawza ta’

Cauchi li johloq prevedibilita u konsistenza minn din is-somma mbaghad

irid isir tnaqqis iehor ta’ 20% biex jirrifletti I-incertezza li I-atturi u l-awturi
taghhom kien jirnexxilhom izommu I-fond in kwistjoni mikri tul iz-zmien
relevanti kollu u ghal ammonti stmati mill-Perit Tekniku. Dan iwassal
ghas-somma ta’ €95,867. Minn din is-somma mbaghad trid tithaggas il-
kera li effettivament giet ippercepita mis-sidien, jew i setghet tigi
ppercepita skont il-ligi, li kienet flrammont ta’ ¢irka €4,559. Ghaldagstant,
il-kumpens pekunarju dovut lill-atturi huwa fis-somma ta’ wiehed u disghin

elf, mija u tmienja u ghoxrin ewro (€91,128).

17.  Fir-rigward tal-kumpens non-pekunarju I-Qorti tibda billi tirrileva li
huwa minnu |li m’hemmx lok ghal tnaqqis fil-kumpens pekunarju
minhabba |-passivita tas-sid galadarba |-azzjoni ma tkunx giet preskritta
u allura d-dritt ta’ azzjoni ikun ghadu shih u mhux mittiefes. Dan ma
jghoddx ukoll pero ghal-likwidazzjoni tal-kumpens non-pekunarju, I-ghan
ta’ liema huwa li jikkumpensa lis-sid ghat-tbatija morali li jkun sofra matul
iz-zmien relevanti. F’dan ir-rigward il-passivita tas-sid issir ghalhekk
relevanti ghaliex din il-passivita tindika li t-tbatija morali tas-sid kienet
limitata tant li ghazel li ma jaghmel xejn dwar is-sitwazzjoni ghal snin twal.
Inoltre, fil-fehma tal-Qorti ghalkemm huwa minnu li I-kumpens pekunarju
huwa dovut anke ghaz-zmien meta s-sidien tal-proprjeta in kwistjoni
kienu ghadhom il-genituri tal-atturi, mhux l-istess jista’ jinghad ghall-
kumpens non-pekunarju. Kif diga nghad il-kumpens non-pekunarju huwa

intiz sabiex jaghmel tajjeb ghat-tbatija morali li jkun sofra I-individwu, u

ghalhekk huwa ta’ natura ferm personali u suggettiva u ma jistax jghaddi
ghand l-eredi ladarba m’ghandu xejn x’jagsam mal-patrimonju tal-mejjet.
Mehud dan kollu in konsiderazzjoni, fic-cirkostanzi d-danni morali
likwidati mill-Ewwel Qorti kienu fil-parametri tad-diskrezzjoni taghha u ma

hemmx raguni ghalfejn jinbidlu.

Decide

Ghal dawn il-motivi I-Qorti tagta’ u tiddeciedi billi tilga’ I-appell tal-atturi u
tirriforma s-sentenza appellata billi tirrevoka |-kumpens pekunarju
akkordat mill-Ewwel Qorti u tordna lill-Avukat tal-Istat sabiex minflok
ihallas lill-atturi s-somma ta’ erbgha u disghin elf, mija u tmienja u ghoxrin
ewro (€94,128) rapprezentanti in kwantu ghal wiehed u disghin elf, mija
u tmienja u ghoxrin ewro (€91,128) bhala kumpens pekunarju u
tikkonferma s-sentenza tal-Ewwel Qorti fir-rigward ghal tlett elef ewro

(€3,000) bhala kumpens non-pekunarju.

L-ispejjez tal-appell jithallsu mill-Avukat tal-Istat.

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur
ar

